
Pou Piblikasyon Imedya: 19/02/2025 GOUVENE KATHY HOCHUL

GOUVENE HOCHUL BAY NOUYOKE YO MIZAJOU SOU EFO K AP FET POU
KENBE SEKIRITE NAN ETABLISMAN KOREKSYONEL ETA NOUYOK YO AK NAN
KOMINOTE KI OZALANTOU YO

Gouvené a siyen Dekre Egzekitif pou aktive manm Gad Nasyonal Nouyok yo pou
ede asire pwoteksyon ak sekirite nan etablisman koreksyonel yo

Gouvene a bay otorite yo 10d pou peye lé siplemanté pou ajan prizon yo ak 10t
anplwaye ki vini travay epi k ap travay aktivman pou sekirize etablisman yo

Gouvené a mande DOCCS ak Biwo Relasyon ak Anplwaye yo pou nonmen Martin
Scheinman kom medyaté endepandan pou rezoud aré travay ilegal la rapid

Jij la bay yon odonans restriktif tanporé ki oblije ajan prizon ki an grév yo sispann
aktivite ilegal yo

Gouvene Kathy Hochul anonse jodi a li te siyen yon Dekre Egzekitif ki aktive manm Gad
Nasyonal Nouyok yo pou ede asire pwoteksyon ak sekirite etablisman koreksyonél Eta
Nouyok pandan are travay ilegal ajan prizon yo ap kontinye. Dekre sa a otorize tou pou
peye lé siplemanté pou ajan prizon yo ak lot anplwaye ki vini travay epi k ap travay
aktivman pou sekirize etablisman nou yo. Gouvéné Hochul te mande tou Depatman
Sevis Koreksyonel ak Siveyans Kominoté (Department of Corrections and Community
Supervision) ak Biwo Relasyon ak Anplwaye (Office of Employee Relations) yo pou fé
apel a medyaté endepandan Martin Scheinman pou mete yon fen rapid epi imedya nan
are travay ilegal sa a. Byen boné jodi a, Eta Nouyok te depoze yon enjonksyon dapre
Lwa Taylor epi yon jij te bay yon ddonans restriktif tanporé ki mande ajan prizon ki nan
an grev yo sispann aktivite ilegal la.

"Aré travay kek ajan koreksyonel ki deranje e ki pa apwouve sa yo dwe sispann paske y
ap mete sekirite koleg yo an danje, popilasyon nan prizon an, epi lakoz rezidan yo nan
kominote ki ozalantou yo pé san rezon,” Gouvéne Hochul te deklare. "Pou rezoud aré
travay ilegal sa a, mwen mande pou nonmen medyaté endepandan tré respekte, Martin
Scheinman, ki pral komanse travay imedyatman pou ajan prizon ki nan grev yo
retounen travay. Pandan mwen séten nou pral rezoud grév ilegal sa a, mwen
rekonesan anve plizye milye ajan prizon ak anplwaye k ap kontinye vin travay - mwen
remesye yo pou sévis kontinyél yo epi paske yo fe sa ki te dwe fet."

Byen boné jodi a, plis pase 3,500 manm Gad Nasyonal Nouyok te komanse vini travay
aloske ekip avanse yo nan etablisman koreksyonel yo anvan pi gwo deplwaman an pou
detemine bezwen lojistik ak wol epi responsablite yo. Manm Gad Nasyonal yo pral
sipote ak konplete anplwaye koreksyonel aktyel yo sou sit la pou asire pwoteksyon ak
sekirite avek travay tankou distribye manje ak medikaman bay moun ki nan prizon yo
epi ede kenbe l0d ak byennét jeneral nan etablisman yo. Lot manm yo ta dwe vini
travay nan lé ak nan jou k ap vini yo.

